
GOUVÈNÈ HOCHUL ANONSE NOUVO SIT TÈS PRAL OUVRI SOU KANPIS SUNY 
YO ATRAVÈ ETA NEW YORK  

  
10 sit tès pral ouvri nan semèn k ap vini an kote ap gen plis sit ki pral ouvri alavni  

  
Inivèsite Syracuse pral ouvri sit nan Carrier Dome  

  
Gouvènè Kathy Hochul te anonse jodi a yon patenarya avèk SUNY ak Inivèsite 
Syracuse kote 10 nouvo sit tès pral ouvri nan kanpis Inivèsite Eta New York (State 
University of New York) atravè Eta a ak nan Inivèsite Syracuse nan semèn 3 janvye. 
Plis sit sou kanpis pral ouvri nan semèn k ap vini yo amezi pwojè a ap elaji.  
  
"N ap vin kreyatif nan apwòch nou pou pèmèt tès yo pi fasil pou Nouyòkè yo", Gouvènè 
Hochul te deklare. "Avèk tès ki disponib kounye a sou kanpis SUNY ak Inivèsite 
Syracuse, n ap elaji aksè atravè Eta a pou asire nou limite pwopagasyon COVID-19 la. 
Fè tès, mete yon mask ak pran vaksen, dezyèm dòz, ak dòz siplemantè ou pou kenbe 
tèt ou ak kominote ou an sekirite pandna n ap travèse ogmantasyon ka nan ivè sa a".  
  
Anplis de sit tès SUNY yo, Inivèsite Syracuse pral ouvri tou yon sit tès nan Carrier 
Dome. Sit la pral ouvri demen 4 janvye soti 10 a.m. rive 3 p.m. Nan sit sa a, 4,000 tès 
pral fèt chak jou epi Gad Nasyonal la pral ede avèk pèsonèl la.  
  
Lokal egzak ak lè operasyon yo pral anonse amezi pwogram lan ap devlope. Sit tès 
SUNY yo ki pral ouvri pita semèn sa a gen ladan:  
  

• Sit Tès Kominotè nan Inivèsite Binghamton  

• Sit Tès Kominotè nan SUNY Plattsburgh  

• Sit Tès Kominotè nan SUNY Cortland  

• Sit Tès Kominotè nan Inivèsite Buffalo  

• Sit Tès Kominotè nan Fakilte Eta Buffalo (Buffalo State College)  
• Sit Tès Kominotè nan SUNY Oswego  

• Sit Tès Kominotè nan SUNY Oneonta  

• Sit Tès Kominotè nan SUNY Albany  

• Sit Tès Kominotè nan SUNY Stony Brook  

• Sit Tès Kominotè nan SUNY Purchase  

  



Komisè Sante pa Enterim nan Doktè Mary T. Bassett, te deklare, "Mwen vle 
remèsye patnè SUNY nou yo dèske yo resevwa sit tès siplemantè sa yo toupatou nan 
Eta New York. Konnen estati COVID-19 ou atravè tès epi pran prekosyon nesesè lè ou 
enfekte se kle pou kenbe timoun nou yo nan lekòl ak kenbe kominote nou yo fonksyonèl 
pandan n ap travèse ogmantasyon ka nan ivè sa a".  
  

Chanselye Inivèsite Syracuse, Kent Syverud, te deklare, "Mwen fyè ke Inivèsite 
Syracuse kapab sipòte ak fè patenarya avèk Eta ak kominote nou an nan ouvri pòt nou 
yo ak pataje kapasite tès nou yo. Mwen vle rekonèt ak pataje gratitid mwen anvè ekip 
sante piblik la ak tout moun ki te kontribiye pou konstwi enfrastrikti tès nou an. Akòz 
travay yo, Inivèsite Syracuse pare pou li yon lòt fwa entèvni ak sipòte kominote ki pi laj 
nou an".  

